
OPĆINSKI SUD U TRAVNIKU
P R A V I L N I K

O obavljanju pripravničkog staža sudskog pripravnika u Općinskom sudu u Travniku
Travnik, 03.03.2006. godine

Na osnovu člana 31. stav 1. Zakona o sudovima u Federaciji Bosne i Hercegovine („Službene novine Federacije BiH“, broj 38/05 i 22/06), te  članka 37. Pravilnika  o  unutarnjoj  organizaciji  Općinskog suda u Travniku broj 051-0 Su -06-000 288 od 21.04.2006.godine, Izmjena i dopuna Pravilnika o unutarnjoj organizaciji broj: 051-0-Su-06-000 403 od 10.07.2006.godine, te izmjena i dopuna Pravilnika broj: 051-0-Su-000 689 od 22.11.2006. g. na koji je data suglasnost federalnog minista pravde Sarajevo broj: 06-02-999/06 od 29.11.2006.g predsjednik Općinskog suda u Travniku, dana -03.03.2006. godine donosi:

P R A V I L N I K

O obavljanju pripravničkog staža sudskog pripravnika u Općinskom sudu u Travniku
I – OPĆE ODREDBE

Članak 1.

Ovim Pravilnikom uređuje se način obavljanja pripravničkog staža sudskih pripravnika u Općinskom sudu u Travniku (u daljnjem trekstu „Sud“).
Članak 2.
Sudskim pripravnikom u smislu ovog Pravilnika smatraju se osobe, diplomirani pravnici koji se primaju u rad u Sud radi stjecanja uvjeta za polaganje pravosudnog ispita.

Sudskim pripravnikom u smislu prethodnog stava smatraju se osobe koje taj posao u skladu sa Zakonom o sudovima u Federaciji Bosne i Hercegovine obavljaju kao zaposlenici u radnom odnosu ili volonteri.

Članak 3.
Za sudskog pripravnika u Sud može biti primljen diplomirani pravnik najduže za period do dvije godine.

Članak 4.

Edukacija sudskih pripravnika odvija se u skladu sa ovim Pravilnikom i programom početne obuke, koju utvrđuje Centar za edukaciju sudija i tužilaca. 

II – RASPORED I NADZOR 
       NAD OBAVLJANJEM PRIPRAVNIČKOG STAŽA

Članak 5.

Pripravnički staž sudskih pripravnika u Sudu u trajanju do dvije godine raspoređuje se na slijedeći način:
· u Općinskom sudu u Travniku....................................24 (dvadesetčetiri) mjeseca

Članak 6.
Pripravnički staž utvrđen prethodnim članom obavlja se prema slijedećem rasporedu i trajanju:

1. Općinski sud u Travniku sa odjeljenjima i odsjecima:

· zemljišno – knjižni poslovi...........................................2 (dva) mjeseca
· poslovi sudske pisarne..................................................3 (tri) mjeseca
· poslovi sudske uprave,..................................................1 (jedan) mjesec

· poslovi registra pravnih lica ........................................2 (dva) mjeseca
· poslovi prekršajnog odjeljenja.....................................2 (dva) mjeseca
· poslovi vanparničnog referata .....................................2 (dva) mjeseca

· poslovi parničnog referata.............................................5 (pet) mjeseca
· poslovi krivičnog referata.............................................4 (četri) mjeseci
· praksa u Kantonalnom tužilaštvu.................................1 (jedan) mjesec

· praksa u Kantonalnom sudu.........................................2 (dva) mjeseca
Članak 7.
U slučaju kada je diplomirani pravnik primljen na radno mjesto sudskog pripravnika u Sud (u radni odnos ili kao volonter) na vrijeme koje je kraće od dvije godine, obavljanje pripravničko staža iz člana 6. ovog Pravilnika se raspoređuje srazmjerno vremenu koje sudski pripravnik u tom svojstvu  ima provesti u Sudu.

Odluku o rasporedu pripravničkog staža u slučaju iz stava 1. ovog člana donosi predsjednik Suda za svaki pojedinačni slučaj.

Članak 8.
Predsjednik Suda može odrediti da sudski pripravnik po potrebi provede pripravnički staž na pojedinim poslovima u dužem ili kraćem vremenu od vremena utvrđenog članom 6. ovog Pravilnika.

Članak 9.
Raspored pripravničkog staža utvrđen ovim Pravilnikom će se u slučaju potrebe prilagođavati programu početne obuke koju utvrdi Centar za edukaciju sudija i tužilaca.

Članak 10.

Stručnu pomoć i nadzor u obavljanju pripravničkog staža vrši predsjednik Suda na pojedinim referatima u Sudu.

III – EVIDENCIJA I VOĐENJE DNEVNIKA 
        O PRIPRAVNIČKOM STAŽU
Članak 11.

 Sekretar suda vodi evidenciju za svakog sudskog pripravnika koja sadrži podatke o provođenju pripravničkog staža i podatke o vremenu koje je sudski pripravnik proveo na pojedinim poslovima i zadacima.

Članak 12.

Sudski pripravnik u Sudu dužan je uredno i svakodnevno voditi dnevnik u koji upisuje poslove i zadatke koje je obavljao i propise koje je primjenjivao.


Sudski pripravnik dužan je predsjedniku Suda na kraju svakog mjeseca (posljednjeg radnog dana u mjesecu) dostaviti na uvid i ovjeru dnevnik iz prethodnog stava.

IV – ZAVRŠNA ODREDBA
Članak 13.

Ovaj Pravilnik stupa na snagu osmog dana od dana donošenja.

Broj: 051-0-Su-06-000 158                                               PREDSJEDNIK SUDA
Travnik, 03.03.2006.godine
                                                                                                 Goran Dujić
